
Objektif kajian ini untuk menilai tahap pengetahuan murid terhadap isu alam sekitar, 

menilai tahap sikap murid terhadap isu alam sekitar, mengkaji perbezaan tahap 

pengetahuan dan sikap murid terhadap isu alam sekitar dan mengkaji persepsi murid 

terhadap tujuan, kurikulum, kaedah pengajaran dan pembelajaran serta penerapan 

nilai murni Pendidikan Alam Sekitar dalam mata pelajaran Geografi dan mata 

pelajaran lain di sekolah.    

 

Kajian ini berbentuk deskriptif dengan kaedah tinjauan. Kajian  melibatkan 532 orang 

murid Tingkatan Empat di enam buah sekolah menengah di bandaraya Johor Bahru. 

Mereka dipilih menggunakan kaedah persampelan berkelompok daripada populasi 

pelajar seramai 1330 orang.   

 

Keputusan kajian tentang tahap pengetahuan murid secara keseluruhannya menurut 

nilai skor min berada pada tahap sederhana (10.21). Tahap  pengetahuan murid 

mengikut jantina juga berada pada tahap sederhana iaitu lelaki (10.50) dan perempuan 

(9.94). Perbandingan tahap pengetahuan murid mengikut pencapaian akademik, 

mendapati murid yang memperolehi keputusan Geografi yang cemerlang dalam 

peperiksaan Penilaian Menengah Rendah (PMR) mempunyai tahap pengetahuan yang 

tinggi (11.28) manakala murid yang memperolehi keputusan yang rendah (gred C-E) 

mempunyai tahap pengetahuan yang sederhana ( 8.50–9.47). Perbandingan tahap 

pengetahuan murid mengikut latar belakang pendidikan bapa mereka berbeza ialah 

berada  pada  tahap  sederhana  (8.50-10.05)  kecuali  latar  belakang pendidikan bapa 

mereka yang berada pada peringkat universiti mempunyai tahap pengetahuan yang 

tinggi (10.70). Tahap pengetahuan murid bagi kumpulan pelajar yang ibu mereka 

mempunyai tingkat pendidikan yang berbeza adalah berada pada tahap sederhana 

(9.40-10.59). 

Keputusan kajian tentang tahap sikap murid secara keseluruhannya berada pada tahap 

tinggi iaitu nilai skor minnya 4.27. Tahap sikap murid mengikut jantina berada pada 

tahap sederhana (2.86). Tahap sikap murid mengikut pencapaian akademik 

menunjukkan kumpulan murid yang memperolehi gred A-D dalam Geografi pada 

peringkat PMR  mempunyai tahap sikap yang sederhana (2.36-2.89). Murid yang 

memperolehi gred E pula mempunyai tahap sikap yang rendah (2.00). Perbandingan 

tahap sikap murid mengikut latar belakang pendidikan ibu dan bapa pula mendapati 

kumpulan murid yang ibu dan bapa mereka mempunyai tingkat pendidikan yang 

berbeza berada pada tahap sederhana (2.55-3.00).   

 

Secara keseluruhannya persepsi murid terhadap tujuan dan matlamat, kurikulum, 

kaedah pengajaran dan pembelajaran serta penerapan Pendidikan Alam Sekitar dalam 

mata pelajaran Geografi dan mata pelajaran lain di sekolah adalah bersetuju dengan 

nilai skor minnya antara 3.14-4.56 kecuali item tujuan dan matlamat Pendidikan 

Alam Sekitar boleh mewujudkan sikap anti pembangunan (3.00). 

 

Kesimpulannya ialah walaupun unsur Pendidikan Alam Sekitar telah diterapkan 

dalam mata pelajaran Geografi di sekolah sejak tahun 1980 an lagi, namun masih 

belum memberi kesan positif terhadap tahap pengetahuan murid. Harus dilakukan 

sesuatu yang drastik agar tahap pengetahuan murid dapat ditingkatkan dan seterusnya 

dapat melahirkan murid yang memiliki tahap pengetahuan yang tinggi tentang isu 

alam sekitar.  

The objectives of this study are to evaluate the level of knowledge and attitude of 

students on environmental issues, to study on students’ knowledge and attitude 

regarding environmental issues and to study the perception of students on the 

purpose, curriculum, teaching and learning method as well as inculcation of 

Environmental Education in Geography and other subjects in school.  

 

This study was conducted in descriptive manner with the use of observation method. 

It involved 532 students from Form Four in six secondary schools in Johor 

Bahru.Students were selected through collective sampling from the population of 

1330 Form Four students.  

 

Results showed that the level of knowledge for both male and female students 

regarding environmental issues is moderate (10.21).According to gender, boys 

(10.50) and girls (9.94). It also shows that students who excell in  Geography during 

their PMR (Penilaian Menengah Rendah) score higher (11.28) compared to those 

who are getting C – E Grade in their examination (8.50 – 9.47).  Comparison on 

students’ knowledge according to different education background of their fathers 

indicated moderate (8.50 – 10.05) of knowledge except for those  fathers have higher 

education (university level) (10.70). For students whose mothers have different 

education of background, their knowledge is moderate (9.40 – 10.59).  

 

Meanwhile, the level of students attitude is high. The min was 4.27. Students attitude 

based on gender (male and female) is at moderate (2.86). According to students’ 

achievement in Geography subject, those who get A to D have moderate of attitude 

(2.36 – 2.89)  while the group of students with grade E has low attitude (2.00). The 

attitude of student according to their parents’ education of background is at moderate 

(2.55 – 3.00). Students perception on Environmental Education in school subject was 

measured using Likert scale.  

 

Overall, the result of this study found that students agreed with the purpose, aim, 

curriculum, teaching and learning method as well as inculcation of environmental 

education in Geography and other subjects taught at school. The min was 3.14 – 4.56. 

Except for the objective and aim of environmental education which may arouse the 

attitude of anti development (3.00). 

 

In conclusion, eventhough the element of environmental education was instilled in 

Geography since 1980, it still havent give a positif impact towards student 

knowledge. Some drastic action should be taken to improve this in order to produce a 

generation who are environmental literate. 

BAB I 

PENGENALAN 

 

1.1 Pendahuluan 

 

Alam sekitar boleh didefinisikan sebagai hasil interaksi biotik (organisma yang saling 

berinteraksi sesama organisma)  dan abiotik (komponan fizikal) semua organisma di 

bumi (Barrow 1999). Interaksi manusia dan alam sekitar bermula seawal detik 

pertama manusia mendiami bumi. Pertambahan jumlah penduduk dunia secara 

mendadak dan berterusan telah meningkatkan intensiti interaksi ini. Jenis interaksi 

yang paling ketara  adalah bersifat dominasi dan eksploitasi alam sekitar oleh 

manusia. Sebagai contoh, hutan dan hidupan liar di Mauritius telah mengalami 

degradasi yang hebat sejak tahun 1700 lagi (Barrow 1999). Revolusi Industri yang 

melanda Eropah dan Amerika Utara pada abad ke 18 dan 19, terus menambahkan 

ketidakseimbangan dalam interaksi manusia-alam sekitar ini. Sumber semulajadi 

yang merupakan bahan mentah industri  dieksploitasi tanpa batasan. Proses 

perindustrian yang melibatkan pengembalian sisa kumbahan ke udara, air dan daratan 

memburukkan lagi keadaan alam sekitar  pada ketika itu.  

 

Apabila interaksi manusia-alam sekitar mula menunjukkan impak negatif kepada 

manusia, perhatian mula diberi kepada keperluan untuk menguruskan alam sekitar 

dengan cara yang lebih baik dan sistematik. Amerika Syarikat contohnya telah 

menubuhkan US Soil Erosion Service pada tahun 1933 dan US Soil Conservation 

Service pada tahun 1935 untuk menangani masalah degradasi tanah yang telah 

mengakibatkan kerugian ekonomi yang besar kepada negara tersebut. Walau 

bagaimanapun usaha ini terhenti seketika apabila perhatian dunia berpindah kepada 

Perang Dunia Kedua yang berakhir pada tahun 1945. Peperangan ini juga telah 

menambahkan masalah kepada alam sekitar apabila bahan kimia berbahaya dan 

bahan bersifat radioaktif telah digunakan sebagai senjata.  

 

Implikasi daripada isu tersebut, pada tahun 1960an, masyarakat dunia mula 

memberikan tumpuan kepada permasalahan alam sekitar yang semakin meruncing. 

Kesedaran mengenai isu alam sekitar terus ditingkatkan dari masa ke semasa untuk 

memastikan kehidupan manusia terjamin dan sejahtera di masa hadapan.  Cara yang 

paling berkesan bagi meningkatkan tahap pengetahuan, kesedaran serta keprihatinan 

terhadap alam sekitar ialah melalui mata pelajaran Pendidikan Alam Sekitar (PAS). 

 

Menurut Bahagian Pendidikan Guru (2002/2003) dan Kementerian Pelajaran 

Malaysia (1998), mendefinisikan Pendidikan Alam Sekitar sebagai suatu 

pembelajaran untuk memahami interaksi manusia dan alam sekitar serta bagaimana 

manusia harus menguruskan alam sekitar dengan penuh tanggung jawab demi 

kesejahteraan manusia. Ia melibatkan pendidikan tentang alam sekitar, pendidikan 

untuk alam sekitar dan pendidikan melalui alam sekitar bagi meningkatkan 

kesedaran, pengetahuan, kefahaman, kemahiran dan sikap tentang pengurusan alam 

dengan bijaksana. 

Manakala menurut Rozita (2001) dalam penulisannya mendefinisikan Pendidikan 

Alam Sekitar sebagai satu alat pengurusan alam sekitar yang bersifat jangka panjang 

dan kekuatannya sebagai alat pengurusan alam sekitar terletak pada keupayaannya 

untuk membantu seseorang individu membina nilai, sikap dan tindakan yang baik 

terhadap alam sekitar.  

 

Berdasarkan kepada Asas Pembentukan Sekolah Lestari (2007), Pendidikan dan 

Kesedaran terhadap pemeliharaan dan pemuliharaan alam sekitar memerlukan 

pengetahuan, kefahaman, perubahan sikap dan penyertaan masyarakat. Perkara ini 

perlu dipupuk seawal mungkin kerana ia akan menjadi faktor penentu ke arah amalan 

cara hidup yang mesra alam pada masa akan datang. Cara yang berkesan untuk 

memupuk kesedaran tentang alam sekitar adalah melalui institusi pendidikan 

terutamanya sekolah 

 

Pendidikan Alam Sekitar mula diperkenalkan di Malaysia pada Mac 1983 (Quah, 

1988). Elemen yang berkaitan dengan Pendidikan Alam Sekitar telah diserapkan ke 

dalam mata pelajaran yang diajar di sekolah rendah dan sekolah menengah.  

 

Menurut Kementerian Pelajaran Malaysia (1998), menjelaskan bahawa matlamat 

utama Pendidikan Alam Sekitar ialah untuk membentuk masyarakat yang lebih peka 

dan prihatin terhadap isu alam sekitar serta memperoleh pengetahuan, kemahiran, 

nilai dan komitmen untuk berusaha dan bertindak secara individu dan bersama ke 

arah penyelesaian isu alam sekitar.  

Berdasarkan kepada matlamat ini, dapatlah dirumuskan bahawa Pendidikan Alam 

Sekitar merupakan satu alat pengurusan yang penting kerana ianya boleh 

mempengaruhi dan menyumbang kepada pengurusan alam sekitar dengan berkesan. 

Walau bagaimanapun pengurusan alam sekitar yang berkesan memerlukan suatu 

tahap pengetahuan, kefahaman, kesedaran, sikap, kemahiran dan rasa 

bertanggungjawab dari setiap individu untuk bertindak dengan cara yang paling 

sesuai bagi membolehkan alam sekitar terus dikekalkan, dilindungi dan dipelihara. 

Pendidikan Alam Sekitar boleh dilaksanakan melalui dua cara iaitu secara formal di 

sekolah dan secara bukan formal di luar daripada sekolah.    

 

1.2       Latarbelakang Kajian 

 

Revolusi perusahaan di Eropah pada abd ke 18 dan 19 dan Perang Dunia Kedua 1945 

telah mengakibatkan timbulnya permasalahan kepada alam sekitar. Keadaan ini 

menyebabkan pada tahun 1950-an, Pertubuhan Bukan Kerajaan Non Government 

Organizations (NGO) di Barat mula mengetengahkan isu keseimbangan dalam 

interaksi manusia-alam sekitar.  

 

Dari situlah bermulanya kesedaran tentang keperluan untuk mendalami dan mengkaji 

masalah alam sekitar ini. Kesedaran mengenai isu alam sekitar dan permasalahannya 

ini terus ditingkatkan dari masa ke semasa demi memastikan kehidupan manusia 

terjamin dan sejahtera. Selaras dengan kepentingan ini, berbagai inisiatif dilakukan 

untuk memberi maklumat dan pengetahuan kepada orang ramai dalam konteks 

pemuliharaan dan pendidikan. Cara yang paling berkesan bagi meningkatkan tahap 

pengetahuan, kesedaran serta keprihatinan terhadap alam sekitar ialah melalui mata 

pelajaran Pendidikan Alam Sekitar (PAS).  

 

Menurut Ahmad Salihin (2004) proses Pendidikan Alam Sekitar melibatkan   lima 

langkah ke arah memupuk dan meningkatkan : 

a. Kesedaran terhadap pelbagai sumber alam dan hubungannya dengan kehidupan 

manusia; 

b. Pengetahuan mengenai fungsi pelbagai sumber alam, kepentingan 

pemuliharaannya demi kemandirian dan isu alam sekitar; 

c. Kemahiran menyiasat unsur alam, mengenalpasti masalah dan menyelesaikannya; 

d. Sikap ingin memulihara alam sekitar; 

e. Penglibatan aktif setiap anggota masyarakat di dalam usaha pemuliharaan 

 

Berdasarkan kepada faktor di atas, penyelidik merasakan harus ada satu kajian untuk 

menilai tahap pengetahuan dan sikap murid terhadap isu alam sekitar di samping 

mengenalpasti persepsi murid mengenai Pendidikan Alam Sekitar yang telah 

diterapkan dalam kurikulum sekolah. Tujuannya ialah untuk menjadikan Pendidikan 

Alam Sekitar yang telah diserapkan dalam mata pelajaran di sekolah akan dapat 

melahirkan  manusia yang mempunyai pengetahuan tinggi, sikap yang positif serta 

bermotivasi untuk prihatin terhadap alam sekitar. 

1.3       Pernyataan Masalah 

 

Masalah kemerosotan kualiti alam sekitar menjadi semakin meruncing sama ada di 

dalam atau di luar negara. Isu alam sekitar seperti pencemaran udara, air dan tanah, 

hujan asid, pengurangan lapisan ozon, serta kepupusan flora dan fauna bukan lagi 

suatu yang asing kepada kita. Tahap kesedaran yang tinggi serta persepsi yang positif 

terhadap alam sekitar merupakan elemen yang sangat penting bagi melahirkan 

masyarakat yang lebih prihatin terhadap pemeliharaan dan pemuliharaan alam sekitar. 

Walaupun pelbagai program Pendidikan Alam Sekitar baik secara formal atau tidak 

formal telah dilaksanakan di sekolah, namun keberkesanannya masih lagi belum 

mencapai matlamatnya. Pihak Jabatan Alam Sekitar (JAS), Kementerian Sumber Asli 

dan Alam Sekitar (MOSTI) dan Kementerian Pelajaran Malaysia (KPM) telah 

menyediakan Draf Garis Panduan Ke Arah  Pembentukan Sekolah Lestari bertujuan 

membantu sekolah memperkukuhkan lagi proses pelaksanaan Pendidikan Alam 

Sekitar yang sedia ada (Asas Pembentukkan Sekolah Lestari, 2007). 

 

Kajian UNESCO (2003) mendapati kesedaran alam sekitar dalam kalangan rakyat 

Malaysia masih di peringkat asas sahaja. Kenyataan ini disokong oleh Abdul Aziz 

(2003), dalam kajiannya yang mendapati bahawa tidak terdapat korelasi yang 

signifikan antara pengetahuan konsep alam sekitar dengan keinginan mereka untuk 

melindungi alam sekitar.   

Kementerian Pelajaran Malaysia telah banyak berusaha untuk memberikan 

Pendidikan Alam Sekitar yang terbaik kepada murid  baik secara formal dan juga 

tidak formal bagi meningkatkan kesedaran serta pembentukkan sikap prihatin 

terhadap masalah alam sekitar. Namun, masih lagi banyak keputusan kajian yang 

telah dijalankan mendapati murid masih lagi kurang prihatin terhadap alam sekitar 

contohnya kajian yang telah dijalankan oleh Abdul Aziz (2003), Ismail (2005) dan 

Suriati (2009). Tahap kesedaran dan persepsi murid terhadap alam sekitar yang 

kurang prihatin ini mungkin dipengaruhi oleh faktor seperti jantina, pencapaian 

akademik dan juga latar belakang pendidikan ibu bapa (Ismail 2005). 

 

Menurut Fadzilah (1999), kajian mendapati bahawa faktor yang mempengaruhi 

pemupukan kesedaran, sikap, serta nilai murni terhadap alam sekitar adalah sangat 

dipengaruhi oleh status sosio-ekonomi keluarga, ilmu pengetahuan, lokasi sekolah 

serta maklumat yang diperolehi di dalam atau di luar sekolah. 

 

Elemen Pendidikan Alam Sekitar juga telah diterapkan secara khusus di dalam 

sukatan pelajaran Geografi di sekolah menengah. Walau bagaimanapun keberkesanan 

pelaksanaannya dari segi tujuan dan matlamat masih menjadi tanda tanya. Begitu juga 

kesesuaian kurikulum dan kaedah pengajaran dan pembelajaran Pendidikan Alam 

Sekitar dalam subjek Geografi. Dengan ini pengkaji ingin meneliti pandangan murid 

tentang persoalan tersebut. Ini diharapkan  akan memberi lebih pemahaman kepada 

kita tentang kedudukan Pendidikan Alam Sekitar dalam kurikulum Geografi di 

sekolah. 

1.4 Objektif Kajian 

 

Matlamat utama kajian ini dijalankan adalah untuk mengenalpasti tahap pengetahuan 

dan sikap (kesedaran) serta persepsi murid terhadap isu dan Pendidikan Alam Sekitar 

di sekolah menengah terpilih di bandaraya Johor Bahru. Oleh yang demikian, tujuan 

khusus kajian ini dijalankan adalah untuk: 

a. Menilai tahap pengetahuan murid terhadap isu alam sekitar. 

b. Menilai tahap sikap murid terhadap isu alam sekitar. 

c. Mengkaji perbezaan tahap pengetahuan dan sikap murid terhadap isu alam sekitar 

mengikut pemboleh ubah seperti jantina, prestasi akademik dan latar belakang 

pendidikan ibu bapa. 

d. Menganalisis persepsi murid terhadap tujuan, kurikulum, kaedah pengajaran dan 

pembelajaran serta penerapan Pendidikan Alam Sekitar dalam Geografi dan mata 

pelajaran lain di sekolah. 

 

1.5 Persoalan Kajian 

 

Di antara persoalan kajian yang hendak dikaji ialah: 

a. Sejauhmanakah tahap pengetahuan dan sikap murid terhadap isu alam sekitar? 

b. Adakah terdapat perbezaan dari segi tahap pengetahuan dan sikap murid terhadap 

isu alam sekitar mengikut pemboleh ubah seperti jantina, prestasi akademik dan 

latar belakang pendidikan ibubapa? 

c. Apakah persepsi murid terhadap tujuan, kurikulum, kaedah pengajaran dan 

pembelajaran serta penerapan Pendidikan Alam Sekitar dalam Geografi dan mata 

pelajaran lain di sekolah? 

 

1.6 Signifikan Kajian 

 

Melalui kajian ini, diharapkan dapat menilai tahap pengetahuan  dan tahap sikap 

murid terhadap isu alam sekitar di samping mengenalpasti persepsi murid terhadap 

aspek  seperti tujuan, kurikulum, kaedah pengajaran dan pembelajaran serta 

penerapan Pendidikan Alam Sekitar dalam Geografi dan mata pelajaran lain di 

sekolah. 

 

Keputusan kajian ini diharapkan dapat memberikan maklumat yang tepat kepada para  

penggubal kurikulum yang berada di Bahagian Perkembangan Kurikulum (BPK) 

Kementerian Pelajaran Malaysia (KPM) agar sentiasa megemaskini  Dasar 

Kurikulum Pendidikan Alam Sekitar supaya Pendidikan Alam Sekitar dapat 

mencapai tujuan dan matlamatnya. 

 

Dapatan kajian ini juga diharapkan dapat menyedarkan guru bahawa  Pendidikan 

Alam Sekitar harus diutamakan dan merancang teknik pengajaran dan pembelajaran 

dengan lebih kreatif, menarik dan berkesan. Tujuannya ialah menarik minat murid 

untuk mempelajari Pendidikan Alam Sekitar dan kesan seterusnya dapat melahirkan 

murid yang sedar dan sangat prihatin terhadap alam sekitar. 

1.7 Batasan Kajian 

 

Lokasi kajian ini adalah di bandaraya Johor Bahru, Johor. Kajian dilakukan kepada  

enam (6)  buah sekolah menengah bantuan penuh kerajaan yang telah dipilih secara 

rawak mudah melalui cabutan kad. Sekolah-sekolah tersebut ialah Maktab Sultan 

Abu Bakar, SMK Tasik Utara, SMK Kempas, SMK Dato’ Abdul Rahman Yassin, 

SMK Sultanah Engku Tun Aminah dan SMK Bandar Baru UDA.  Kajian ini  

dijalankan kepada 532 orang murid Tingkatan Empat. Dapatan kajian ini hanya 

mewakili 1,330 populasi dan hanya sesuai untuk menggambarkan keadaan sebenar di 

bandaraya Johor Bahru sahaja.  

 

Hasil dapatan yang diperolehi sangat bergantung kepada komitmen dan keikhlasan 

daripada murid memberikan  jawapan yang benar dalam soalan soal selidik yang 

diedarkan. 

 

1.8 Definisi Istilah   

 

Terdapat beberapa istilah penting yang didefinisikan digunakan dalam kajian ini iaitu: 

 

1.8.1 Kesedaran 

 

Secara konsepnya, kesedaran alam sekitar merangkumi pengetahuan terhadap alam 

sekitar yang didasarkan kepada pengumpulan dan kefahaman fakta, sikap efektif dan 

kelakuan terhadap permasalahan yang wujud yang berkaitan dengan alam sekitar 

(Arcury et.al 1986).  

 

Menurut Dictionary of Behavioural Science (1973), kesedaran adalah “Being 

conscious of something, the state of perceiving and taking account of some event, 

occassion, experience or object” (hlm:46).   

 

Menurut Bryant & Hungerford (1979), kesedaran bermaksud perubahan sikap 

terhadap alam sekitar bagi seseorang individu bermula dari usia yang muda dan terus 

berkembang di mana pada peringkat remaja, pemahaman berkaitan isu-isu alam 

sekitar menjadi lebih signifikan  meliputi aspek ekologi, teknologi dan ekonomi. Pada 

peringkat ini, remaja berupaya untuk membentuk pandangan mereka sendiri tentang 

isu alam sekitar yang berlaku. 

 

1.8.2 Persepsi  

 

Persepsi berasal daripada perkataan Inggeris iaitu „perception‟. Menurut „Collins 

English Dictionary (1979), „perception‟ membawa makna „the ability to perceive‟ 

atau keupayaan untuk melihat, merasa dan mengerti. Ia adalah penting untuk 

menentukan pendapat, pandangan atau ketidaksetujuan terhadap perkara yang 

diamati. Ia mempengaruhi tahap kognitif untuk membuat penghakiman atau 

pertimbangan mengenai sesuatu objek atau peristiwa. 

Menurut Kamus Dewan (1994), persepsi merupakan gambaran atau bayangan dalam 

hati, fikiran tentang sesuatu, pandangan atau tanggapan.  

 

Menurut Ling (2009), mendefinisikan persepsi sebagai tanggapan seseorang untuk 

berasa, mengerti, menganalisis dan menterjemah sesuatu perkara atau peristiwa 

berdasarkan pengalaman yang ada. 

 

Persepsi dalam kajian ini ialah pendapat dan pandangan murid terhadap kurikulum 

Pendidikan Alam Sekitar yang telah diserapkan ke dalam mata pelajaran Geografi 

dan  mata pelajaran lain yang diajar di sekolah. 

 

1.8.3 Isu Alam Sekitar  

 

Collier’s Dictionary (1977), mendefinisikan alam sekitar sebagai “All the srrounding 

external factors that actually or potentially affect the development and functioning of 

living things.” (hlm:187). 

 

Chiras (1994), mendefinisikan alam sekitar adalah terdiri daripada dua bahagian asas 

iaitu abiotik atau komponan yang bukan hidup dan biotik atau bahagian yang hidup. 

Bahagian biotik merangkumi semua organisma yang yang saling bergantung di antara 

satu sama lain dalam satu rantaian makanan. Komponan abiotik pula termasuk 

sinaran matahari, hujan dan nutrien. Definisi ini hampir sama dengan definisi Barrow 

(1999) iaitu alam sekitar adalah hasil interaksi biotik dan abiotik semua organisme di 

bumi. 

 

Bagi kajian ini, isu alam sekitar yang dimaksudkan ialah hasil daripada adanya 

interaksi antara abiotik dengan biotik yang menyebabkan timbulnya masalah alam 

sekitar seperti pencemaran air dan udara, kepupusan flora dan fauna, hujan asid,  

pencemaran bahan-bahan kimia, logam berat, pemusnahan ekosistem semulajadi, 

penipisan lapisan ozon, banjir, pencemaran bahan radioaktif, pencairan ais di kutub 

utara, tsunami dan gempa bumi.   

 

1.8.4 Pendidikan Alam Sekitar 

 

Menurut Garis Panduan Pelaksanaan dan Penilaian Sekolah Lestari (2004), 

mendefinisikan Pendidikan Alam Sekitar ialah pembelajaran untuk memahami 

interaksi manusia dengan alam sekitar dan bagaimana alam sekitar diuruskan dengan 

bijaksana dan bertanggungjawab ke arah kelestarian hidupan di bumi. Proses ini 

melibatkan pendidikan tentang alam sekitar, melalui alam sekitar dan untuk alam 

sekitar. 

 

Menurut Bahagian Pendidikan Guru (2002/2003), mendefinisikan Pendidikan Alam 

Sekitar sebagai suatu pembelajaran untuk memahami interaksi manusia dan alam 

sekitar serta bagaimana manusia harus menguruskan alam sekitar dengan penuh 

tanggung jawab demi kesejahteraan manusia. Ia melibatkan pendidikan tentang alam 

sekitar, pendidikan untuk alam sekitar dan pendidikan melalui alam sekitar bagi 

meningkatkan kesedaran, pengetahuan, kefahaman, kemahiran dan sikap tentang 

pengurusan alam dengan bijaksana. 

 

Menurut Tajul (1990), Pendidikan Alam Sekitar adalah pendidikan untuk membentuk 

populasi manusia di dunia yang sentiasa sedar, mengambil berat tentang alam sekitar 

dan masalahnya, supaya manusia mempunyai pengetahuan, kemahiran, sikap, 

motivasi dan sanggup melibatkan diri sama ada secara individu atau kolektif ke arah 

menyelesaikan masalah alam sekitar kini dan seterusnya menyekat daripada 

berlakunya bencana yang baru.  

 

Dalam kajian ini, Pendidikan Alam Sekitar ialah suatu proses yang disusun secara 

sistematik untuk membentuk murid agar memiliki tahap pengetahuan yang tinggi dan 

sikap yang prihatin terhadap isu alam sekitar, amanah serta bertanggung jawab bagi 

memastikan kelestarian hidupan di bumi. 

 

1.9 Penutup 

 

Kesimpulannya kajian ini adalah meneliti beberapa aspek yang penting iaitu untuk 

menilai tahap pengetahuan dan sikap murid terhadap isu alam sekitar di samping 

mengenal pasti persepsi murid terhadap Pendidikan Alam Sekitar dalam mata 

pelajaran Geografi dan mata pelajaran lain. Kajian ini dikatakan sangat penting 

memandangkan masalah kualiti alam sekitar yang semakin memuncak akibat 

daripada kerakusan manusia mengeksploitasi alam sekitar secara berleluasa tanpa 

memikirkan kepentingan penjagaannya. Pelbagai usaha telah dilakukan untuk 

menangani masalah alam sekitar terutamanya dalam meningkatkan kesedaran tentang 

alam sekitar kepada masyarakat. Di antara saluran yang terbaik ialah melalui 

Pendidikan Alam Sekitar yang diserapkan ke dalam mata pelajaran Geografi dan 

mata pelajaran lain di sekolah.  

